
--------------------------------------------------------------------------------------------------------------------------------
 Հիմք ընդունելով «Լիցենզավորման մասին» Հայաստանի Հանրապետության օրենքի 10-րդ հոդվածի 3-րդ մասը, 12-րդ, 13-րդ, 15-րդ, 17-րդ հոդվածի 2-րդ մասը, Հայաստանի Հանրապետության կառավարությունը որոշում է. 
1. Հայաստանի Հանրապետության կառավարության 2002 թվականի դեկտեմբերի 5-ի «պոլիկլինիկաների (խառը, մեծահասակների և մանկական), առանձին մասնագիտացված կաբինետների, ընտանեկան բժշկի գրասենյակների, բժշկական ամբուլատորիաների, գյուղական առողջության կենտրոնների, բուժակ-մանկաբարձական կետերի, կանանց կոնսուլտացիաների և հիվանդանոցային (մասնագիտացված) բժշկական օգնության ու սպասարկման համար անհրաժեշտ տեխնիկական և մասնագիտական որակավորման պահանջներն ու պայմանները հաստատելու մասին» N 1936-Ն  որոշման մեջ կատարել հետևյալ լրացումները՝
       1)  N 1 հավելվածի N 1 հավելվածի պարզաբանում բաժնի «Ընդհանուր դրույթներ» գլուխը լրացնել հետևյալ բովանդակությամբ 9-րդ պարբերությամբ`
 «Շտապ և անհետաձգելի բժշկական օգնություն և սպասարկում իրականացնող  բժշկական կազմակերպությունների  շտապ օգնության մեքենաները պետք է համալրված լինեն գլոբալ տեղորոշման համակարգով (ՋԻՓԻԷՍ/ GPS)  և միացված լինեն շտապ և անհետաձգելի բժշկական օգնություն և սպասարկման կենտրոնական դիսպետչերական կառավարման համակարգին:»:
2) N 2-րդ հավելվածի    N2 հավելվածի պարզաբանում բաժնի   «Հիվանդանոցներ» գլուխը լրացնել  հետևյալ բովանդակությամբ նոր պարբերությամբ.
 «Շտապ և անհետաձգելի բժշկական օգնություն և սպասարկում իրականացնող բժշկական կազմակերպությունների  շտապ օգնության մեքենաները պետք է համալրված լինեն գլոբալ տեղորոշման համակարգով (ՋԻՓԻԷՍ/ GPS)  և միացված լինեն շտապ և անհետաձգելի բժշկական օգնություն և սպասարկման կենտրոնական դիսպետչերական կառավարման համակարգին:»: 
2. Հայաստանի Հանրապետության կառավարության 2002 թվականի հունիսի 29-ի «Հայաստանի Հանրապետությունում դեղերի արտադրության, դեղատնային գործունեության, կազմակերպությունների կամ անհատ ձեռնարկատերերի կողմից բժշկական օգնության և սպասարկման իրականացման լիցենզավորման կարգերը և նշված գործունեությունների իրականացման լիցենզիայի ձևերը հաստատելու մասին» N 867 որոշման հավելված N 5-ի մեջ կատարել հետևյալ փոփոխությունը և լրացումները՝
1)   18-րդ կետից հետո լրացնել 18.1 հետևյալ բովանդակությամբ.
18.1 Շտապ օգնության մեքենաների` տեխնիկական պատճառներով գլոբալ տեղորոշման համակարգի (ՋԻՓԻԷՍ/GPS)   անջատման դեպքում  շտապ և անհետաձգելի բժշկական օգնություն և սպասարկում իրականացնող բժշկական կազմակերպությունները կամ անհատ ձեռնարկատերերը դրա մասին մեկօրյա ժամկետում գրավոր տեղեկացնում են լիցենզավորող մարմնին:
2)  Ձև 2-ում`

ա. 13-րդ կետը շարադրել հետևյալ խմբագրությամբ.

13. Շտապ օգնության մեքենաների թիվը  -
Սույն կետը լրացվում է շտապ և անհետաձգելի բժշկական օգնության և սպասարկման լիցենզիայի հայտ ներկայացնելիս,
բ. լրացնել նոր 14-րդ կետ հետևյալ բովանդակությամբ,
14. Կից ներկայացնում եմ`

 
□ Լիցենզավորման ենթակա գործունեության իրականացման համար նախատեսված տարածքի նկատմամբ հայտատուի սեփականության (օգտագործման) իրավունքի պետական գրանցման վկայականի և իրավասու մարմնի կողմից տրված գործունեության համար նախատեսված տարածքի հատակագծի պատճենները:

 
□ Գործունեության իրականացման վայրում տեղադրված հսկիչ-դրամարկղային մեքենայի գրանցման քարտի պատճենը::
3. Սույն որոշումն ուժի մեջ է մտնում պաշտոնական հրապարկման օրվան հաջորդող տասներորդ օրը, բացառությամբ մինչև սույն որոշումն ուժի մեջ մտնելը շտապ և անհետաձգելի բժշկական օգնության և սպասարկման լիցենզիա ունեցող անձանց, որոնց համար սույն որոշումն ուժի մեջ է մտնում պաշտոնական հրապարակումից վեց ամիս հետո:

 
ՀՀ  առողջապահության  նախարար  Արմեն Մուրադյան

1. Իրավական ակտի անհրաժեշտությունը (նպատակը)

Ներկայացված կառավարության որոշման նախագծի (այսուհետ` նախագիծ) անհրաժեշտությունը պայմանավորված է Հայաստանի Հանրապետությունում շտապ և անհետաձգելի բժշկական օգնության և սպասարկման ծառայությունների տրամադրման համակարգված և միասնական գործընթաց կազմակերպելու անհրաժեշտությամբ:
2. Ընթացիկ իրավիճակը և խնդիրները  
Նախագծի հիմնական խնդիրն է գլոբալ տեղորոշման համակարգի  ներդրմամբ  ապահովել ՀՀ-ում մատուցվող շտապ և անհետաձգելի բժշկական օգնության և սպասարկման համընդհանուր հեռակառավարման  համակարգ, որն ուղղված է լինելու բնակչությանը օպերատիվ ու որակյալ շտապ և անհետաձգելի բժշկական օգնություն և սպասարկում տրամադրելուն:
3. Կարգավորման նպատակը և բնույթը
Նախագծով սահմանվում է `
1) անկախ սեփականության ձևից շտապ և անհետաձգելի բժշկական օգնություն և սպասարկում իրականացնող բոլոր բժշկական կազմակերպությունների շտապ օգնության մեքենաների համար գլոբալ տեղորոշման համակարգի առկայության պահանջ, ինչը հնարավորություն կտա հատկապես արտակարգ իրավիճակներում առավել օպերատիվ և ռացիոնալ կազմակերպել շտապ և անհետաձգելի բժշկական օգնությունը և սպասարկումը,
2) շտապ և անհետաձգելի բժշկական օգնության և սպասարկման լիցենզիա ստանալու հայտում լրացուցիչ տվյալներ ներկայացնելու պահանջ,
3) շտապ օգնության մեքենաների` տեխնիկական պատճառներով գլոբալ տեղորոշման համակարգի անջատման դեպքում լիցենզավորող մարմնին պարտադիր ծանուցման պահանջ:

4. Նախագծի մշակման գործընթացում ներգրավված ինստիտուտները և անձինք
   Նախագծի կազմմանը մասնակցել են Հայաստանի Հանրապետության առողջապահության նախարարության աշխատակազմի լիցենզավորման գործակալության աշխատակիցները: 

5. Իրավական ակտի կիրառման դեպքում ակնկալվող արդյունքը
Նախագծի կիրառման դեպքում հիմնական ակնկալվող արդյունքը Հայաստանի Հանրապետության ամբողջ տարածքում  շտապ և անհետաձգելի բժշկական օգնության և սպասարկման ծառայությունների կառավարելիության մակարդակի բարձրացում,  այդ ծառայությունների օպերատիվության և հասցեականության ապահովում:
ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ԴԵԿՏԵՄԲԵՐԻ 5-Ի N 1936-Ն  ԵՎ 2002 ԹՎԱԿԱՆԻ ՀՈՒՆԻՍԻ 29-Ի N 867 ՈՐՈՇՈՒՄՆԵՐԻ  ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  և ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
Հայաստանի Հանրապետության կառավարության 2002 թվականի դեկտեմբերի 5-ի N 1936-Ն  և 2002 թվականի հունիսի 29-ի N 867 որոշումների  մեջ լրացումներ և փոփոխություն կատարելու մասին  Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ԴԵԿՏԵՄԲԵՐԻ 5-Ի N 1936-Ն  ԵՎ 2002 ԹՎԱԿԱՆԻ ՀՈՒՆԻՍԻ 29-Ի N 867 ՈՐՈՇՈՒՄՆԵՐԻ  ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

Հայաստանի Հանրապետության կառավարության 2002 թվականի դեկտեմբերի 5-ի N 1936-Ն  և 2002 թվականի հունիսի 29-ի N 867 որոշումների  մեջ լրացումներ և փոփոխություն կատարելու մասին  Հայաստանի Հանրապետության կառավարության որոշման ընդունումը այլ նորմատիվ իրավական ակտերում փոփոխություններ չի նախատեսում: 

